
UVOD 
Sociologija je nauka koja je nastala sredinom 18. i 19. stoljeća. Nastojanja da se shvati priroda, nastanak i 
razvoj društva, njegovo kretanje, bila su značajna za razvoj sociologije. 
Sociologija ima zadaću da spozna društvo, čovjeka sistem poretka i vlasti, kulturu i tradiciju, a između 
ostalog ima i zadaću da predvidi tok društvenih promjena, uoči dinamiku društvenih procesa, rasvijetli 
njegovu povijest, kretanje i da naznači teorijske perspektive koje društvene snage sa sobom nose. 
Predmet sociologije na fakultetu informacijskih tehnologija izučavamo u III semestru, a u ovom 
seminarskom radu pokušat ću objasniti slijedeće stavke: 
Pojam i predmet sociologije 
Osnovna obilježja funkcionalizma 
Prednosti i nedostaci upitnika kao tehnike istraživanja u sociologiji 
Šta je društveni proces, a šta društveni odnos? 
Idealističke koncepcije nastanka države 
Nastanak i razvoj političkih stranaka 
Šta je društvena grupa i koji su osnovni tipovi društvenih grupa? 
Proces nastajanja nacije 
Nastanak, razvoj i tipovi porodice 
Proces nastanka klasa 
Vrste društvenih pokreta 
Osnovni elementi religije 
POJAM I PREDMET SOCIOLOGIJE 
Sociologija je nauka koja je nastala sredinom 18. i 19. stoljeća, u razdoblju velikih društvenih zbivanja, i 
promjena u međuljudskim odnosima i samoj ljudskoj svijesti. Pitanjima kao što su: šta je društvo, šta vodi 
njegovom napretku, koja je snaga naučnih dostignuća i prije svega koja je pozicija čovjeka u društvu, do 
tada su se bavile nauke kao što su socijalna filozofija, historija, psihologija, antropogeografija, fizika i dr. 
Sve veći značaj pitanja vezanih za samo društvo doveli su do stvaranja sociologije kao zasebne nauke. 
U najjednostavnijem smislu sociologiju možemo definirati kao nauku o društvu. Međutim, pošto je društvo 
veoma složen sistem u kojem postoje različiti odnosi, vrijednosti, procesi, norme itd., vidimo da je predmet 
sociologije složeniji nego što se čini u prvi mah. Sociologija, kao nauka, bavi se globalnim i parcijalnim 



društvom, sa svim njegovim aspektima i refleksijama kao što su: organizacija i struktura, pojave i procesi, 
odnosi, grupe, institucije i pojedinci, njihova tradicija, običaji, religija, svijest i kultura. 

